
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
	1. ՀՀ ֆինանսների նախարարություն
	11.10.2023թ.

	
	N 01/34-3/19852-2023

	Քննարկելով Ձեր 30.09.2023թ. N 01/17/26688-2023 գրությամբ ներկայացված` «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը․
[bookmark: _GoBack]Նախագծով առաջարկվում է 2023թ. նոյեմբերի 21-ից մինչև դեկտեմբերի 5-ը Երևանում անցկացվելիք բռնցքամարտի ավագ տարիքի պատանիների աշխարհի առաջնության կազմակերպման և անցկացման նպատակով 1041 ծրագրի «11043 Երևանում կայանալիք բռնցքամարտի աշխարհի ավագ տարիքի պատանիների առաջնության անցկացում» նոր միջոցառման գծով ՀՀ կրթության, գիտության, մշակույթի և սպորտի նախարարությանը ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդից հատկացնել՝ 338,263.8 հազ. դրամ:
Այդ կապակցությամբ հարկ է նշել հետևյալը՝
Նկատի ունենալով, որ ՀՀ 2023թ. պետական բյուջեով նախատեսված ՀՀ կառավարության պահուստային ֆոնդում միջոցներ առկա չեն և, հաշվի առնելով առկա իրավիճակը, հրատապ լուծում պահանջող հարցերի շրջանակը՝ այդ թվում, անվտանգային և Լեռնային Ղարաբաղի բռնի տեղահանվածների գծով առաջացած խնդիրները, որոնց լուծումը լրացուցիչ մեծ ծանրաբեռնվածություն է ենթադրում ՀՀ կառավարության պահուստային ֆոնդի վրա, առաջարկում ենք՝ առաջնորդվելով ՀՀ վարչապետի 2023թ. հոկտեմբերի 9-ի N 02/16.4/34545-2023 հանձնարարականով՝ զերծ մնալ ՀՀ կառավարության պահուստային ֆոնդից գումար հատկացնելու վերաբերյալ նախագծեր շրջանառելուց: 
Միաժամանակ, նշված ծախսերն առաջնահերթ համարվելու պարագայում առաջարկում ենք դրանք իրականացնել ՀՀ կրթության, գիտության, մշակույթի և սպորտի նախարարությանը ՀՀ 2023թ. պետական բյուջեով նախատեսված ընդհանուր հատկացումների հաշվին՝ հնարավոր վերաբաշխումների միջոցով (ԿԳՄՍ նախարարության, որպես ԲԳԿ, ծախսերի 9 ամսվա կատարողականը կազմում է 78.2%):
	
	Ընդունվել է:
Ներկայացվում է համապատասխան լրամշակված ՀՀ կառավարության որոշման նախագիծ:



